“Saa ya Hukumu”

Asalamu Aleikum!
Wengi sana wamesikia na wanajua habari ya siku ile
kuu ya Hukumu. Ni mara ngapi Maimamu
wamejadiliana juu ya somo hili na kulisimulia kutoka
katika Kurani Tukufu! Ni lini siku hiyo itakuwa
imekaribia, je! sisi twaweza kujua? Je, tunajiandaaje
kwa siku hiyo ya Hukumu? Je, twaweza kwa njia yo
yote ile kuikwepa hiyo hukumu ya mwisho itakapokatwa
na mahakama ile?

Wapendwa rafiki zake Mwenyezi Mungu, haya ni
maswali machache tu tunayotarajia kuyajadili katika
kipeperushi hiki. Mwenyezi Mungu na atupe neema,
hekima, na amani ili tupate kulifahamu somo hili. Kurani
Tukufu kwa wazi inasema juu ya Saa ya Hukumu.
“Na kwa kweli (Yeye Nabii Isa) ni alama ya Kiama (kuwa
kinaanza kutukaribia); msikifanyie shaka na nifuateni.
Hii ndiyo njia iliyonyoka.”
Sura 43:61 Az-Zukhruf

Awamu ya Upelelezi ya Hukumu
Kile ambacho watu wachache mno wanatambua ni
kwamba kuna awamu ya upelelezi ya hiyo Hukumu Kuu.
Kile ambacho wengi sana watakiona kuwa ni cha
kushitua mno ni kwamba awamu hiyo ya upelelezi tayari
imekwisha anza kwa watu wa dunia hii. Unabii wa
zamani uliosahaulika katika Biblia unatuonya mapema
ya kwamba siku hiyo tayari imekuja. lko nyuma yetu
zaidi ya vile tunavyodhani sisi kwa sayari hii dunia!

Je, awamu ya upelelezi ya Hukumu hii Kuu ni nini?
Katika mahakama yo yote ya kidunia, mtu fulani
anaposhitakiwa kuwa ametenda uhalifu fulani, muda
unakuwapo mahakama inapokaa, na ushahidi
unapoangaliwa kwa makini na kuchunguzwa na
mahakama hiyo. Katika hukumu yo yote ya haki kuna
kipindi hicho cha upelelezi wa uhalifu uliofanywa,
mashahidi huitwa na kuhojiwa na kila jambo huangaliwa
kwa makini kabla hukumu ya mwisho haijasomwa na
hakimu. Katika kipindi hicho, mahakama inapitia
matendo ya mshitakiwa. Jitihada zinafanywa kuona

kuwa mambo yote yamekaguliwa kwa makini na
kuchunguzwa, ili kujaribu kuona ni makusudi gani
yaliyomsukuma mtu huyo kufanya yale aliyofanya.

Katika saa hii tuliyo nayo hivi sasa hapa duniani
tumefikia katikati ya sehemu kubwa sana ya hukumu
hiyo ya upelelezi inayoendelea. Hii ni kwa kiwango
ambacho hakuna cho chote hapa duniani kiwezacho
kulinganishwa nayo. Mmojawapo wa unabii wa Biblia
wa kipindi kirefu sana katika Danieli 8:14 unatueleza
kuhusu tukio hili. Unabii huo ulifikia mwisho wake
mwaka 1844, nao wasema “ndipo patakatifu
patakapotakaswa”. Unabii huo unaitwa “unabii wa
miaka/siku 2300".

“‘Akamwambia, Hata nyakati za jioni na asubuhi elfu
mbili na mia tatu; ndipo patakatifu patakapotakaswa.”
Danieli 8:14

Ni patakatifu gani ambapo Nabii Danieli anaongelea
habari zake? Patakatifu hapo au hema hiyo takatifu ni
lazima iwe mbinguni. Biblia inazungumza juu ya
patakatifu au hema takatifu halisi za aina tatu, ya
kwanza iliyotajwa ilikuwa katika siku zile za Musa.
Nabii Musa alikuwa amejenga mfano halisi wa patakatifu
pale ambapo alikuwa amepaona akiwa juu ya Mlima
pamoja na Mungu. Mfano huo halisi ulijengwa kule nje
jangwani baada ya watoto wa Mungu kuondoka Misri.
Patakatifu hapo pa jangwani palikuwa mfano halisi
mdogo wa pale pa Mbinguni. Kitu fulani ambacho sisi
tungeweza kufanya kwa ajili ya watoto wetu, ni
kutengeneza mfano halisi wa ndege ambao ungefanana
na ndege kubwa.

Musa akiwa juu ya vilele vile virefu vya Mlima Sinai
alioneshwa picha ya Patakatifu pa Mbinguni au Hema
Takatifu. Kisha aliagizwa na Mungu kujenga mfano halisi
mdogo sawa na ule aliokuwa ameoneshwa. Alishauriwa
hivi na Mungu..."Nawe angalia ya kwamba uvifanye
kama mfano wake, uliooneshwa mlimani.” Taurati
Kutoka 25:40

Neno hilo ‘uvifanye’ lilijumuisha Patakatifu pamoja na
vitu vyote vinavyohusu samani iliyomo ndani yake.
Hivyo vyote vilifunuliwa kwa Musa akiwa juu ya Mlima
Sinai.

Kurani Tukufu inalitaja tukio hilo katika aya hii ifuatayo.
“Na (kumbukeni khabari hii kadhalika:) Tulipochukua
ahadi yenu (tukakwambieni): ‘Kamateni kwa nguvu haya

tuliyokupeni na sikilizeni [sheria].” Sura 2:93 Al
Bagarah

Ni jambo la maana sana kwamba tujifunze somo hili kwa
kuwa linafunua jinsi mchakato wa wokovu
unavyotekelezwa Mbinguni. Linatupa picha ndogo sana
ya kile kinachoendelea kule Mbinguni. Kwa hiyo sisi
twaweza kujua ni wakati gani inaanza awamu ya
hukumu hiyo ya upelelezi. Unabii wa siku/miaka 2300
ulipokwisha mwaka 1844, Hukumu Kuu ya Upelelezi
ilianza kule Mbinguni. Hii ndiyo maana ya kufika muda
wa kupatakasa Patakatifu. Patakatifu palipotajwa hapo
katika Danieli ni lazima pawe Patakatifu pa Mbinguni,
kwa maana patakatifu pale pa jangwani palipojengwa na
Musa hatunapo tena na baadaye pakabadilishwa kwa
mfano mkubwa zaidi uliojengwa na Sulemani, Mwanawe
Daudi. Lakini patakatifu hapo pia hatunapo tena, na
paliharibiwa mara mbili. Patakatifu na kutakaswa
kwake ambapo pamenenwa katika Danieli ni lazima
pawe ni pale pa Mbinguni ambako kiti cha enzi cha
Mungu kiko na ambako mahakama inakaa.

“Kiti cha enzi cha utukufu, kilichowekwa juu tangu
mwanzo, ndicho mahali patakatifu petu.” Yeremia 17:12.
Ni kwa Patakatifu hapo ambapo tunapaswa kutazama
kwa utimilifu wa Danieli 8:14.

Pia inataja kwamba patakatifu hapo au hema hiyo
takatifu, ya kuwa haikujengwa kwa mikono ya
mwanadamu... Injili Waebrania 8:2 “[Isa] Mhudumu wa
patakatifu na wa ile hema ya kweli, ambayo Bwana
aliweka wala si mwanadamu.”

Mwombezi Wetu
Kumbukumbu za wanadamu wote duniani na za
matendo yao yote yakiwa mema au mabaya,
zimekusanywa na kuwekwa katika Patakatifu pale kule
juu. Mahakama inakaa na kupitia maisha yetu na
maamuzi hufanywa.

Katika kikao hicho cha mbinguni, Masihi Isa ndiye
Mwombezi au Mpatanishi pekee kwa ajili yetu.

“Kwa sababu Mungu ni mmoja, na mpatanishi kati ya
Mungu na wanadamu ni mmoja, Mwanadamu Kristo
Yesu.”

Injili 1 Timotheo 2:5

Ni yeye peke yake anayestahiki kuwa mwombezi wetu,
kwa kuwa ni yeye pekee aliyepata haki ya kufanya hivyo
kwa kutwaa ubinadamu wetu alipokuja hapa duniani.
Yeye bila ubinafsi wo wote alitoa maisha yake juu ya

